19. Уполномочитӧм орган примитӧ компенсация сетӧм (сетӧмын ӧткажитӧм) йылысь помшуӧмсӧ форма серти, кутшӧмӧс вынсьӧдӧма Министерствоӧн да сійӧс вынсьӧдан лунсянь 5 уджалан лун чӧжӧн йӧзӧдӧма сылӧн официальнӧй сайтын:
1) уполномочитӧм органын заявление, документъяс да тӧдмӧгъяс (сэк, кор тӧдмӧгъяссӧ сетӧма шыӧдчысьлӧн кӧсйӧм серти) пасъян лунсянь 6 уджалан лун чӧжӧн (сэк, кор заявлениеӧ пыртӧма гражданинлӧн да кагалӧн (челядьлӧн) рӧд серти торъялӧм, СНИЛС, гражданство йылысь мыччӧдъяс);
2) заявлениесӧ, документъяссӧ да тӧдмӧгъяссӧ (сэк, кор тӧдмӧгъяссӧ сетӧма шыӧдчысьлӧн кӧсйӧм серти) уполномочитӧм органын пасъян лунсянь 11 уджалан лун чӧжӧн сэк, кор заявлениеын, кутшӧмӧс сетӧма (ыстӧма) тайӧ Пӧрадоклӧн 10 пунктса 1 – 4 пунктувъясын индӧм ногӧн, абуӧсь гражданинлӧн да кагалӧн (челядьлӧн) рӧд серти торъяланлун, СНИЛС да гражданство йылысь мыччӧдъяс. Уполномочитӧм орган заявлениесӧ пасъян лун бӧрын мунысь 1 уджалан лун чӧжӧн юӧртӧ шыӧдчысьлы компенсация сетӧм (сетӧмын ӧткажитӧм) йылысь помшуӧм примитан кадколаст нюжӧдӧм йылысь заявлениеын индӧм ногӧн форма серти, кутшӧмӧс вынсьӧдӧма Министерствоӧн да йӧзӧдӧма сылӧн официальнӧй сайтын сійӧс вынсьӧдан лунсянь 5 уджалан лун чӧжӧн.
20. Компенсация сетӧм йылысь (сетӧмын ӧткажитӧм йылысь) помшуӧм примитан кадколастъяссӧ, кутшӧмъясӧс индӧма тайӧ Пӧрадоклӧн 19 пунктын, дугӧдлӧны сэк, кор лоӧ коланлун содтӧд прӧверитны документъяссӧ, тӧдмӧгъяссӧ (сэк, кор тӧдмӧгъяссӧ сетӧма шыӧдчысьлӧн кӧсйӧм серти) либӧ лоӧмторъяссӧ, кутшӧмъяс вӧсна абу позянлуныс нуӧдны прӧверкасӧ ведомствокостса электроннӧя йитчӧм серти, шыӧдчысьӧн индӧм юӧрсӧ (водзӧ – дугӧдлӧм вылӧ подув).
Эмӧсь кӧ дугӧдлӧм вылӧ подувъяс, уполномочитӧм орган найӧс эрдӧдӧмсянь 1 уджалан лун чӧжӧн юӧртӧ шыӧдчысьлы компенсация сетӧм (сетӧмын ӧткажитӧм) йылысь помшуӧм примитан кадколаст дугӧдлӧм йылысь форма серти, кутшӧмӧс вынсьӧдӧма Министерствоӧн да сійӧс вынсьӧдан лунсянь 5 уджалан лун чӧжӧн йӧзӧдӧма сылӧн официальнӧй сайтын (водзӧ – дугӧдлӧм йылысь уведомление), заявлениеын индӧм ногӧн.
Шыӧдчысь дугӧдлӧм йылысь уведомление босьтан лунсянь 5 уджалан лун чӧжӧн ыстӧ уполномочитӧм органӧ (тайӧ Пӧрадоклӧн 10 пунктын индӧм ногӧн) дугӧдлӧм йылысь уведомлениеын индӧм документъяссӧ да тӧдмӧгъяссӧ, кутшӧмъяс колӧны компенсация сетӧм йылысь (сетӧмын ӧткажитӧм йылысь) помшуӧм примитӧм вылӧ.
21. Компенсация сетӧмын ӧткажитӧм йылысь помшуӧмсӧ примитан подувъясӧн лоӧны:
1) морт, коді кӧсйӧ босьтны компенсациясӧ, оз пыр тайӧ Пӧрадоклӧн 3 пунктӧн урчитӧм йӧз лыдӧ;
2) сетӧм документъясыс да (либӧ) тӧдмӧгъясыс (сэк, кор тӧдмӧгъяссӧ сетӧма шыӧдчысьлӧн кӧсйӧм серти) оз лӧсявны ведомствокостса электроннӧя йитчӧм серти босьтӧм тӧдмӧгъяслы;
3) сетӧм документъясыс форма либӧ сюрӧс серти оз лӧсявны Россия Федерацияса оланпастэчаслӧн, Коми Республикаса оланпасъяслӧн либӧ мукӧд нормативнӧй инӧда актлӧн корӧмъяслы;
4) шыӧдчысь бӧр корӧма заявлениесӧ. Заявлениесӧ бӧр корӧны сэк, кор шыӧдчысь ачыс шыӧдчӧ уполномочитӧм органӧ.
Компенсация сетӧмын ӧткажитӧм йылысь помшуӧмсӧ сідзжӧ примитӧны сэк, кор:
1) водзджык бать либӧ мам пиысь ӧти (оланпас серти петкӧдлысь) серти вӧлі примитӧма компенсация сетӧм йылысь помшуӧм да сійӧс сетан кадколастыс эз помассьы;
2) абу сетӧма документъяссӧ да тӧдмӧгъяссӧ, кутшӧмъяс колӧны сы могысь, медым примитны компенсация сетӧм йылысь (сетӧмын ӧткажитӧм йылысь) помшуӧмсӧ дугӧдлӧм йылысь уведомлениеын урчитӧм кадколастӧ;
3) тайӧ Пӧрадоклӧн 30 пунктын индӧм рӧштшӧт вӧчан периодысь гражданинлӧн чӧжӧсыс унджык нуждайтчан муртӧсысь.
22. Компенсация сетӧм йылысь (сетӧмын ӧткажитӧм йылысь) помшуӧм примитан лунсянь 3 уджалан лун чӧжӧн уполномочитӧм орган ыстӧ лӧсялана помшуӧмсӧ шыӧдчысьлы заявлениеын индӧм ногӧн.
Сэк, кор шыӧдчысь шыӧдчӧ Ӧтувъя портал пыр, компенсация сетӧм йылысь (сетӧмын ӧткажитӧм йылысь) помшуӧмсӧ сійӧс примитан лунсянь 1 уджалан лун чӧжӧн ыстӧны шыӧдчысьлы Ӧтувъя порталлӧн ас вежӧсӧ электроннӧй документӧн, кутшӧмӧс кырымалӧма уполномочитӧм органса чина морт, кодӧс уполномочитӧма кырымавны татшӧм документъяссӧ, вынсьӧдӧм квалифицируйтӧм электроннӧй кырымпасӧн.
Компенсация сетӧм йылысь помшуӧмын индыссьӧ кадколаст, мый дыра кежлӧ сетӧны компенсациясӧ.
23. Сэк, кор уполномочитӧм орган примитӧ тайӧ Пӧрадоклӧн 16 пунктын индӧм подувъяс серти документъяс примитӧмын ӧткажитӧм йылысь помшуӧмсӧ либӧ 21 пунктса коймӧд – витӧд абзацъясын индӧм подувъяс серти да тайӧ Пӧрадоклӧн 21 пунктса сизимӧд – ӧкмысӧд абзацъясын индӧм случайясын компенсация сетӧмын ӧткажитӧм йылысь помшуӧмсӧ, шыӧдчысь вермӧ выль пӧв шыӧдчыны уполномочитӧм органӧ компенсация сетӧмла.
24. Сэк, кор шыӧдчысь аддзӧма компенсация сетӧм йылысь (сетӧмын ӧткажитӧм йылысь) помшуӧмын техническӧй шыбӧльяс (торксьӧмъяс да шыбӧльяс) (водзӧ – техническӧй шыбӧльяс), шыӧдчысь татшӧм помшуӧм босьтан лунсянь 5 уджалан лун чӧжӧн вермӧ шыӧдчыны уполномочитӧм органӧ техническӧй шыбӧльяс веськӧдӧм йылысь заявлениеӧн форма серти, кутшӧмӧс вынсьӧдӧма Министерствоӧн да сійӧс вынсьӧдан лунсянь 5 уджалан лун чӧжӧн йӧзӧдӧма сылӧн официальнӧй сайтын, тайӧ Пӧрадоклӧн 10 пунктса 1 – 4 пунктувъясын индӧм ногӧн техническӧй шыбӧльяссӧ эскӧдысь документъяс содтӧмӧн.
Уполномочитӧм орган техническӧй шыбӧльяс веськӧдӧм йылысь заявление босьтан лунсянь 1 уджалан лун чӧжӧн видлалӧ сійӧс да примитӧ компенсация сетӧм йылысь (сетӧмын ӧткажитӧм йылысь) помшуӧмӧ вежсьӧмъяс пыртны коланлун йылысь помшуӧмсӧ либӧ компенсация сетӧм йылысь (сетӧмын ӧткажитӧм йылысь) помшуӧмын техническӧй шыбӧльяс веськӧдӧмын ӧткажитӧм йылысь помшуӧмсӧ формаяс серти, кутшӧмъясӧс вынсьӧдӧма Министерствоӧн да найӧс вынсьӧдан лунсянь 5 уджалан лун чӧжӧн йӧзӧдӧма сылӧн официальнӧй сайтын.
Сэк, кор примитӧма техническӧй шыбӧльяс веськӧдӧм йылысь помшуӧмсӧ, уполномочитӧм орган татшӧм помшуӧм примитан лунсянь 3 уджалан лун чӧжӧн пыртӧ компенсация сетӧм йылысь (сетӧмын ӧткажитӧм йылысь) помшуӧмӧ лӧсялана вежсьӧмъяс да тайӧ жӧ кадколастӧ юӧртӧ шыӧдчысьлы примитӧм помшуӧм йылысь техническӧй шыбӧльяс бырӧдӧм йылысь заявлениеын индӧм ногӧн.
Сэк, кор примитӧма техническӧй шыбӧльяс веськӧдӧмын ӧткажитӧм йылысь помшуӧмсӧ, уполномочитӧм орган татшӧм помшуӧм примитан лунсянь 1 уджалан лун чӧжӧн ыстӧ шыӧдчысьлы индӧм помшуӧмсӧ (подулалӧм ӧткажитӧмсӧ) шыбӧльяс веськӧдӧм йылысь заявлениеын индӧм ногӧн.
Техническӧй шыбӧльяс веськӧдӧмын ӧткажитӧм йылысь помшуӧм примитан подулыс сыын, мый документъясыс, кутшӧмъяс эскӧдӧны  техническӧй шыбӧльяслысь эмлунсӧ, оз лӧсявны шыбӧльяс веськӧдӧм йылысь заявлениеын индӧм тӧдмӧгъяслы.
ІІІ. Компенсация сетан да мынтан пӧрадок
25. Сэк, кор уполномочитӧм орган примитӧ компенсация сетӧм йылысь помшуӧмсӧ, компенсациясӧ сетӧны тайӧ пунктӧн урчитӧм аслыспӧлӧслунъяссӧ тӧд вылӧ босьтӧмӧн:
1) шыӧдчысь медводдзаысь шыӧдчӧ компенсацияла:
а) 12 тӧлысь кадколаст вылӧ, тӧлысьлӧн медводдза лунсянь заводитӧмӧн, кор заявлениесӧ пасйӧма уполномочитӧм органын;
б) гражданинлысь семьясӧ гӧля олысьӧн шуан период вылӧ, но семьясӧ гӧля олысьӧн шуан кадколаст заводитчӧмсянь оз водзджык, тӧлысьлӧн медводдза лунсянь заводитӧмӧн, кор шыӧдчӧмсӧ пасйӧма уполномочитӧм органын;
2) шыӧдчысь шыӧдчӧ компенсация сетӧмла выль кадколаст вылӧ тайӧ Пӧрадоклӧн 26 пункт серти:
а) 12 тӧлысь вылӧ сэк, кор сетӧма тайӧ Пӧрадоклӧн 8 пунктса 5 пунктулӧн урчитӧм заявлениесӧ да документъяссӧ, компенсация сетан кадколаст помасян лун бӧрын мунысь лунсянь заводитӧмӧн, кутшӧмӧс индӧма компенсация сетӧм йылысь помшуӧмын;
б) 12 тӧлысь вылӧ сэк, кор сетӧма тайӧ Пӧрадоклӧн 8 пунктса 5 пунктулӧн урчитӧм заявлениесӧ да документъяссӧ, уполномочитӧм органын заявление пасъян лунсянь заводитӧмӧн;
в) семьяӧс гӧля олысьӧн шуан период вылӧ, но семьяӧс гӧля олысьӧн шуан кадколаст заводитчӧмсянь оз водзджык, компенсация сетӧм йылысь помшуӧмын индӧм компенсация сетан кадколаст помасян лун бӧрын мунысь лунсянь заводитӧмӧн;
г) семьяӧс гӧля олысьӧн шуан период вылӧ, но семьяӧс гӧля олысьӧн шуан кадколаст заводитчӧмсянь оз водзджык, уполномочитӧм органын заявление пасъян лунсянь заводитӧмӧн.
26. Сэк, кор артмӧ тайӧ Пӧрадоклӧн 37 пунктса 9 пунктулын индӧм лоӧмторйыс, сэк, кор оз вежсьы мукӧд лоӧмторйыс, мый тӧдчӧ водзджык сетлӧм компенсация мында вежсьӧм вылӧ, шыӧдчысь выль кадколаст вылӧ компенсация сетӧм могысь сетӧ уполномочитӧм органӧ тайӧ Пӧрадоклӧн 10 пунктын индӧм ногӧн выль кадколаст вылӧ компенсация сетӧм йылысь заявление форма серти, кутшӧмӧс вынсьӧдӧма Министерствоӧн да сійӧс вынсьӧдан лунсянь 5 уджалан лун чӧжӧн йӧзӧдӧма сылӧн официальнӧй сайтын, да документъяс, кутшӧмъясӧс индӧма тайӧ Пӧрадоклӧн 8 пунктса 5 пунктулын, либӧ выль кадколаст вылӧ компенсация сетӧм йылысь заявление сэні сы йылысь тӧдмӧгъяс индӧмӧн, мый гражданинлысь семьясӧ урчитӧм пӧрадокын шуӧма гӧля олысьӧн «Коми Республикаын канмусянь социальнӧй отсӧг сетӧм йылысь» Коми Республикаса Оланпас серти. Сэк, кор гражданин нимсянь уджалӧ морт, коді лоӧ сійӧс петкӧдлысьӧн, сетсьӧ гражданинӧс петкӧдлысьӧс эскӧдысь документ, Россия Федерацияса оланпастэчас серти гражданинӧс петкӧдлысьлысь уджмогъяссӧ эскӧдысь документ.
Сэк, кор шыӧдчысь сетӧма тайӧ пунктса медводдза абзацын индӧм документъяссӧ кадколаст помассьытӧдз (но кадколаст помасян тӧлысьысь эз водзджык) либӧ компенсация сетан кадколаст помасян лунсянь 10 уджалан лунысь эз сёрджык, кутшӧмӧс индӧма компенсация сетӧм йылысь помшуӧмын, компенсациясӧ индӧны выль кадколаст вылӧ тайӧ Пӧрадокын 25 пунктлӧн 2 пунктувса «а» либӧ «в» пунктувъяс серти.
Сэк, кор шыӧдчысь сетӧма тайӧ пунктса медводдза абзацын индӧм документъяссӧ компенсация сетан кадколаст помасян лунсянь 10 уджалан лун бӧрын, кутшӧмӧс индӧма компенсация сетӧм йылысь помшуӧмын, компенсациясӧ индӧны выль кадколаст вылӧ тайӧ Пӧрадокын 25 пунктлӧн 2 пунктувса «б» либӧ «г» пунктувъяс серти.
Уполномочитӧм орган примитӧ выль кадколаст вылӧ компенсация сетӧм йылысь помшуӧмсӧ тайӧ Пӧрадоклӧн 11 – 22 пунктъясӧн урчитӧм пӧрадокын да кадколастъясын.
27. Компенсация мындасӧ петкӧдлӧны бать-мамлысь мынтысьӧмсӧ пыртӧм вылӧ мынтысян документын, кутшӧмӧс велӧдан организация сетӧ гражданинлы бать-мамлысь мынтысьӧмсӧ пыртӧм вылӧ.
Компенсациясӧ сетӧны быд тӧлысь тӧлысьлӧн 15 лунысь оз сёрджык, мый мунӧ тӧлысь бӧрын, мыйысь индӧны бать-мамлысь мынтысьӧмсӧ, мынтысян документын петкӧдлӧм компенсация мындаын гражданинлы заявлениеын индӧм ногӧн вуджӧдӧмӧн.
28. Уполномочитӧм орган либӧ сыӧн уполномочитӧм мукӧд организация вуджӧдӧ компенсациясӧ гражданинлы тайӧ Пӧрадоклӧн 27 пунктӧн урчитӧм пӧрадокын да кадколастъясын.
ІV. Компенсация сетӧм могысь семьяӧ пырысьясӧс,
семьялӧн ӧти морт вылӧ шӧркодь чӧжӧс урчитан пӧрадок
29. Сы могысь, медым сетны компенсациясӧ, семьялысь ӧти морт вылӧ шӧркодь чӧжӧссӧ арталӧм могысь семьяӧ пырысьяс лыдӧ пыртӧны  гӧтрасьӧм бать-мамӧс (оланпас серти петкӧдысьясӧс) либӧ ӧтка батьӧс либӧ мамӧс (оланпас серти петкӧдысьӧс), налысь (сылысь) тыр арлыдтӧм челядьӧс, сы лыдын кодъясӧс босьтӧма пи (ныв) пыдди, кодъясӧс сетӧма тӧралӧм (тӧждысьӧм) улӧ, сы лыдын приёмнӧй семья йылысь сёрнитчӧм серти, а сідзжӧ челядьӧс, кодъяс велӧдчӧны очнӧя шӧр, уджсикасӧ велӧдан организацияясын да вылыс тшупӧда велӧдан организацияясын налӧн котыртан-инӧда формаяс вылӧ видзӧдтӧг, велӧдчӧмсӧ помавтӧдз, но сӧмын 23 арӧс тыртӧдз, наысь кындзи, кодъяс гӧтрасьӧмаӧсь Россия Федерацияса оланпастэчас серти.
Семьяӧ пырысьяссӧ шыӧдчысь индӧ заявлениеын тайӧ пунктса положениеяссӧ тӧд вылӧ босьтӧмӧн.
30. Тайӧ Пӧрадоксӧ збыльмӧдӧм могысь семьялысь ӧти морт вылӧ шӧркодь чӧжӧссӧ арталӧны татшӧм формула серти:
Сд = Дд / Кч /Т,
кӧні:
Сд – семьялӧн ӧти морт вылӧ шӧркодь чӧжӧс;
Дд – семьялӧн ӧтувъя чӧжӧс, мый арталӧма гражданинӧн сетӧм тайӧ Пӧрадокын 8 пунктса 5 пунктулын индӧм документъяс подув вылын.
Кч – заявлениеын индӧм семьяӧ пырысьяслӧн лыд;
T – рӧштшӧт вӧчан период – бӧръя 12 календарнӧй тӧлысь, мый мунӧны заявление сетан тӧлысь водзын мунысь календарнӧй тӧлысь водзын, асшӧр уджалысьяслы – заявление сетан во водзын мунысь календарнӧй во.
31. Нуждайтчан муртӧссӧ арталӧны татшӧм формула серти: 
Кн = Р х ((Пмдеті х і + Пмтрудj х j + Пмпенсn х n) / Кч),
кӧні:
Кн – нуждайтчан муртӧс;
Р – нуждайтчан муртӧс, кутшӧмӧс индӧма «Велӧдӧм йылысь» Коми Республикаса Оланпаслӧн 31 статьяӧн;
Пмдеті – овны судзсяна сьӧм ыдждалун, кутшӧмӧс индӧма і челядь вылӧ;
Пмтрудj – овны судзсяна сьӧм ыдждалун, кутшӧмӧс индӧма уджавны вермысь j олысьяс вылӧ;
Пмпенcn – овны судзсяна сьӧм ыдждалун, кутшӧмӧс индӧма n пенсионеръяс вылӧ;
і – заявлениеын индӧм челядьлӧн лыд;
j – заявлениеын индӧм уджавны вермысь олысьяслӧн лыд;
n – заявлениеын индӧм пенсионеръяслӧн лыд;
Кч – морт лыд, кодъясӧс арталӧмаӧсь семьяӧ пырысьяс лыдын.
32. Уполномочитӧм орган арталӧ семьялысь ӧти морт вылӧ шӧркодь чӧжӧссӧ да нуждайтчан муртӧссӧ тайӧ Пӧрадоклӧн 8 пунктса 5 пунктулын индӧм заявление да документъяс подув вылын.
Компенсациясӧ сетӧны сэк, кор Сд ≤= Кн.
33. Тайӧ Пӧрадоклӧн могъясын семьяын ӧти морт вылӧ шӧркодь чожӧс арталігӧн тӧд вылӧ босьтӧны татшӧм чӧжӧс:
1) уджысь мынтысян системаӧн урчитӧм став мынтӧм, кутшӧмӧс тӧд вылӧ босьтӧны шӧркодь удждон арталігӧн, кутшӧмӧс индӧны оланпастэчас серти;
2) компенсация, кутшӧмӧс мынтӧ канму орган либӧ ӧтйӧза ӧтув канму либӧ ӧтйӧза кывкутана могъяс олӧмӧ пӧртан кадысь;
3) уджысь мездігӧн мынтан выходнӧй пособие, отставкаӧ петӧм дырйи компенсация, удждон, мый кольӧ организация бырӧдӧмкӧд, уджалысьяслысь лыдсӧ либӧ штатсӧ чинтӧмкӧд йитӧдын уджысь мездігӧн  удж вылӧ босьтан период вылӧ;
4) пенсионеръяслы пенсияяс, компенсация мынтӧмъяс да  быдтӧлысся содтӧд сьӧм;
5) стипендияяс, кутшӧмъясӧс мынтӧны уджсикасӧ велӧдан организацияясын да вылыс тшупӧда велӧдан организацияясын велӧдчысьяслы, аспирантъяслы, кодъяс велӧдчӧны очнӧя наука да научно- педагогическӧй кадръясӧс дасьтан уджтасъяс серти, кодъяс велӧдчӧны духовнӧй велӧдан организацияясын, а сідзжӧ индӧм категория гражданалы компенсация мынтӧмъяс сэк, кор найӧ медицина петкӧдласъяс серти лоӧны академическӧй отпускын;
6) уджтӧмалӧм серти пособие, уджтӧмалысь гражданалы материальнӧй отсӧг да мукӧд мынтӧм, а сідзжӧ стипендия да материальнӧй отсӧг, мый мынтӧны гражданалы уджсикасӧ велӧдчигӧн да уджсикасын содтӧд тӧдӧмлун босьтігӧн олысьясӧс уджӧн могмӧдан службаса органъяслӧн ыстӧм серти, уджтӧмалысь гражданалы мынтӧмъяс, кодъяс участвуйтӧны ӧтйӧза уджъясын, да уджтӧмалысь гражданалы, кодъясӧс торйӧн ёна колӧ социальнӧя дорйыны, кор найӧ участвуйтӧны недыр кадся уджъясын, а сідзжӧ 14 арӧссянь 18 арӧсӧдз тыр арлыдтӧм гражданалы мынтӧмъяс, кор найӧ участвуйтӧны недыр кадся уджъясын;
7) недыр кад чӧж уджавны вермытӧмлунысь пособие, нӧбасьӧм да кага чужтӧм серти пособие, а сідзжӧ аньлы, коді сувтӧма медицина организацияын учёт вылӧ нӧбасьны заводитан медводдза кадколастӧ, быдтӧлысся пособие;
8) кага видзан отпуск дырйи сылы 1,5 арӧс тыртӧдз быдтӧлысся пособие да гражданалы, кодъяс уджалӧны удж йылысь сёрнитчӧм серти да кодъяс лоӧны кага видзан отпускын сылы 3 арӧс тыртӧдз, быдтӧлысся компенсация мынтӧмъяс;
9) военнослужащӧйяслӧн, Россия Федерацияса пытшкӧс делӧяс органъясын, уголовнӧй мыж вештан системаса учреждениеясын да органъясын, Россия Федерацияса мырдӧн олӧмӧ пӧртан органъясын, Россия Федерациялӧн таможеннӧй органъясын да инӧд видзан мукӧд органын уджалысьяслӧн сьӧм довольствие, а сідзжӧ пыр мынтан содтӧд мынтӧмъяс да сёян-юанӧн могмӧдӧм (сёян-юан паёк пыдди сьӧм компенсация), кутшӧмъясӧс урчитӧма Россия Федерацияса оланпастэчасӧн;
10) приёмнӧй бать-мамлы (батьлы либӧ мамлы) ошкана сьӧм да ошкана сьӧм дорӧ надбавка;
11) ас вылӧ уджалӧмысь чӧжӧс;
12) тыр арлыдтӧм челядь вылӧ босьтан алиментъяс;
13)  кага чужӧмкӧд да сійӧс быдтӧмкӧд йитӧдын быдтӧлысся пособие.
Семьяӧ быд пырысьлысь чӧжӧссӧ арталӧны вот да ӧктас чинтытӧдз Россия Федерацияса оланпастэчас серти. Семьялӧн либӧ ӧткӧн олысь гражданинлӧн чӧжӧсысь чинтӧны тыр арлыдтӧм челядь вылӧ алиментъяслысь ӧтувъя мындасӧ, мыйта мынтӧма рӧштшӧт вӧчан период чӧжӧн.
34. Тайӧ Пӧрадоклӧн 33 пунктын индӧм чӧжӧссӧ эскӧдысь документъясӧн лоӧны справкаяс да мукӧд документ, кутшӧмъясӧс урчитӧм пӧрадокын сетӧмаӧсь уджӧн могмӧдысьяс, Россия Федерацияса пенсионнӧй да социальнӧя страхуйтан фондлӧн мутас органъяс, лӧсялана канму власьт органъяс, меставывса асвеськӧдлан органъяс либӧ организацияяс.
Асшӧр уджалысьяслысь чӧжӧссӧ эскӧдысь документъяс лыдӧ пырӧны документъяс, кутшӧмъясӧс урчитӧма сыӧн бӧрйӧм вот перъян система серти Россия Федерацияса вот да ӧктас йылысь оланпастэчасӧн.
V. Компенсация мындасӧ вежан, сетӧмсӧ дугӧдлан
да сетӧмсӧ дугӧдан пӧрадок
35. Компенсация мындасӧ колӧ вежны татшӧм лоӧмторъяс дырйи:
1) кага (челядь) серти, кодлысь (кодъяслысь) эмлунсӧ тӧд вылӧ босьтӧмӧн индӧма компенсация мындасӧ, гражданинӧс бать-мам инӧдысь мездӧм;
2) кага (челядь) серти, кодлысь (кодъяслысь) эмлунсӧ тӧд вылӧ босьтӧмӧн индӧма компенсация мындасӧ, тӧралӧмсӧ дугӧдӧм;
3) кагаӧс (челядьӧс) гражданинӧн пи (ныв) пыдди босьтӧм;
4) гражданинӧн приёмнӧй семья йылысь сёрнитчӧмсӧ кырымалӧм;
5) гражданинӧс тӧралысьӧн (тӧждысьысьӧн) индӧм йылысь акт примитӧм;
6) кагалы (челядьлы), кодлысь (кодъяслысь) эмлунсӧ тӧд вылӧ босьтӧмӧн индӧма компенсация мындасӧ, 18 арӧс тырӧм.
Гражданинлы лоӧмторъяс артман лунсянь 3 уджалан лун чӧжӧн, мыйяс вӧсна вежсьӧ компенсация мындаыс (тайӧ пунктлӧн 3 – 6 пунктувъясын индӧм случайяс кындзи), быть колӧ тайӧ Пӧрадоклӧн 10 пунктса 1 – 4 пунктувъясын индӧм ногӧн ас кӧсйӧм серти гижӧмӧн юӧртны уполномочитӧм органӧ татшӧм лоӧмторъяс артмӧм йылысь эскӧдысь документъяссӧ содтӧмӧн.
36. Компенсация сетӧмсӧ дугӧдлӧны (тайӧ Пӧрадоклӧн 40 пункт серти сійӧс бӧр мынтыны заводиттӧдз) татшӧм случайясын:
1) тайӧ Пӧрадоклӧн 28 пунктын индӧм уполномочитӧм органӧ либӧ организацияӧ ковтӧм (босьттӧм) компенсациясӧ бергӧдӧм – ковтӧм (босьттӧм) компенсация бергӧдан тӧлысь бӧрын мунысь тӧлысьлӧн медводдза лунсянь;
2) Коми Республикаса мукӧд нормативнӧй инӧда акт серти компенсация сетӧм (мукӧд подув серти) – мукӧд подув серти компенсация сетан лунсянь;
3) бать-мамӧн мынтысьӧм серти дорвыв 2 тӧлысьысь дырджык уджйӧз – индӧм период кольӧм бӧрын мунысь тӧлысьлӧн медводдза лунсянь.
37. Компенсациясӧ дугдӧны сетны татшӧм лоӧмторъяс артмӧм дырйи:
1) велӧдан организацияысь кагаӧс вӧтлӧм, кодысь сетлісны компенсациясӧ, велӧдчысьясӧс Коми Республикаын ӧти и сійӧ жӧ муниципальнӧй юкӧнын ӧти организацияысь, коді збыльмӧдӧ школаӧдз велӧдан уджтас серти велӧдан уджсӧ, мӧд организацияясӧ, коді збыльмӧдӧ школаӧдз велӧдан уджтас серти велӧдан уджсӧ, вуджӧдӧмӧн вӧтлан случай кындзи;
2) гражданинӧс кага серти, кодысь сетлісны компенсациясӧ, бать-мам инӧдысь мездӧм;
3) тӧралысьӧс (тӧждысьысьӧс), коді босьтліс кага серти компенсациясӧ, кодысь сетлісны компенсациясӧ, индӧм йылысь актлӧн вына кадколаст кольӧм;
4) тӧралысьӧс (приёмнӧй батьӧс либӧ мамӧс), коді босьтліс компенсациясӧ, кага серти, кодысь сетлісны компенсациясӧ, ассьыс кывкутана могъяс збыльмӧдӧмысь мездӧм либӧ вештӧм;
5) кагаӧс, кодысь сетлісны компенсациясӧ, пи (ныв) пыдди босьтӧмсӧ дугӧдӧм;
6) компенсациясӧ босьтлӧм гражданинлӧн кувсьӧм либӧ сійӧс Россия Федерацияса оланпастэчас серти юӧртӧг вошӧмаӧн либӧ кувсьӧмаӧн шуӧм;
7) компенсация босьтысь гражданинӧс Россия Федерацияса оланпастэчас серти кывкутны вермытӧмӧн шуӧм;
8) компенсация босьтысь гражданинӧн компенсация сетӧмысь ӧткажитчӧм йылысь гижӧм заявление велӧдан организацияӧ, УМШ-ӧ либӧ уполномочитӧм органӧ сетӧм;
9) компенсация сетӧм йылысь помшуӧм серти компенсация сетан кадколаст кольӧм;
10) велӧдан организациялысь велӧдан удж збыльмӧдӧм вылӧ лицензиясӧ дугӧдӧм, сылӧн вына кадколаст кольӧм;
11) компенсация сетӧм йылысь помшуӧм примитӧм бӧрын компенсация босьтӧм могысь абу збыль тӧдмӧгъяс сетӧмсӧ эрдӧдӧм.
Гражданинлы лоӧмторъяс артман лунсянь 3 уджалан лун чӧжӧн, мый вӧсна дугдӧны сетны мынтӧмсӧ (тайӧ пунктлӧн 1, 6 –10 пунктувъясын индӧм случайяс кындзи) быть колӧ тайӧ Пӧрадоклӧн 10 пунктса 1 – 4 пунктувъясын индӧм ногӧн гижӧмӧн юӧртны уполномочитӧм органӧ татшӧм лоӧмторъяс артмӧм йылысь эскӧдысь документъяссӧ содтӧмӧн.
38. Уполномочитӧм орган примитӧ компенсация мында вежӧм йылысь, компенсация сетӧмсӧ дугӧдлӧм йылысь, компенсация сетӧмсӧ дугӧдӧм йылысь помшуӧмъяссӧ (водзӧ – помшуӧм) формаяс серти, кутшӧмъясӧс вынсьӧдӧма Министерствоӧн да найӧс вынсьӧдан лунсянь 5 уджалан лун чӧжӧн йӧзӧдӧма сылӧн официальнӧй сайтын, лоӧмторъяс артмӧм йылысь юӧр воан лунсянь 6 уджалан лун чӧжӧн, мый вӧсна лӧсялӧмӧн вежсьӧ компенсация мындаыс, дугӧдлӧны сійӧс сетӧмсӧ, дугӧдӧны сійӧс сетны. Уполномоченнӧй орган ыстӧ лӧсялана помшуӧмсӧ  шыӧдчысьлы сійӧс примитан лунсянь 3 уджалан лун чӧжӧн (тайӧ Пӧрадоклӧн 37 пунктса 1, 6 – 9 пунктувъясӧн урчитӧм случайяс кындзи).
39. Тайӧ Пӧрадоклӧн 35 пунктса 1, 2 да 6 пунктувъясӧн урчитӧм случайясын компенсация мынадсӧ вежӧны лӧсялана лоӧмторъяс артман лунсянь.
Тайӧ Пӧрадоклӧн 35 пунктса 3 – 5 пунктувъясӧн урчитӧм случайясын компенсация мындасӧ вежӧны тайӧ Пӧрадоклӧн 8 пунктса 2 пунктулӧн да (либӧ) 9 пунктса 7 пунктулӧн урчитӧм заявление да документъяс уполномочитӧм органӧ шыӧдчыссянь воан лунсянь.
40. Компенсациясӧ, кутшӧмӧс дугӧдлӧма сэк, кор индӧма тайӧ Пӧрадоклӧн 36 пунктын, бӧр заводитӧны сетӧны:
1) сэк, кор индӧма тайӧ Пӧрадоклӧн 36 пунктса 1 пунктулын, – тайӧ Пӧрадоклӧн 28 пунктын индӧм уполномочитӧм органӧ либӧ сыӧн уполномочитӧм организацияӧ шыӧдчысьӧн компенсация босьтанног йылысь сетӧм заявление подув вылын компенсация мынтанног йылысь выль тӧдмӧгъяс индӧмӧн. Тайӧ пунктулын индӧм заявлениесӧ сетӧны тайӧ Пӧрадоклӧн 10 пунктса 1 – 4 пунктувъясын индӧм ногӧн, форма серти, кутшӧмӧс вынсьӧдӧма Министерствоӧн да сійӧс вынсьӧдан лунсянь 5 уджалан лун чӧжӧн йӧзӧдӧма сылӧн официальнӧй сайтын;
2) сэк, кор индӧма тайӧ Пӧрадоклӧн 36 пунктса 2 пунктулын, –  мукӧд подув серти компенсация сетӧмсӧ дугӧдан лунсянь;
3) сэк, кор индӧма тайӧ Пӧрадоклӧн 36 пунктса 3 пунктулын, –  гражданинӧн бать-мамлӧн мынтысьӧм серти уджйӧз вештӧм дырйи.
Компенсациясӧ, кутшӧмӧс бӧр заводитісны мынтыны тайӧ пунктса 1, 3 пунктувъясын индӧм подувъяс серти, сетӧны став периодысь, мый дыра кежлӧ сійӧс вӧлі дугӧдлӧма.
Компенсация, кутшӧмӧс бӧр заводитісны мынтыны тайӧ пунктын индӧм подувъяс серти, сетӧны компенсация сетӧм йылысь помшуӧмын индӧм кадколаст помассьытӧдз.
41. Сэк, кор эрдӧдӧма шыӧдчысьӧн абу збыль тӧдмӧгъяса документъяс сетӧмсӧ, да (либӧ) сэк, кор уполномочитӧм орган эрдӧдӧма гражданинӧн уполномочитӧм органӧ компенсация мында вылӧ либӧ сійӧс сетӧм вылӧ тӧдчысь вежсьӧмъяс йылысь абу ас кадӧ юӧртӧмсӧ, сетӧм компенсациясӧ гражданин ас кӧсйӧм серти бергӧдӧ став периодысь, мый дыра чӧж сылы оланпас торкалӧмӧн сетлісны компенсациясӧ.
Сэк, кор гражданин ӧткажитчӧ ас кӧсйӧм серти бергӧдны  коланаысь унджык босьтӧм компенсациясӧ, сійӧс уполномочитӧм орган перйӧ Россия Федерацияса оланпастэчас серти.».
